Nafarroako Parlamentuko Mahaiak, 2016ko urriaren 24an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea María Teresa Sáez Barrao andreak aurkeztutako galdera, amatasun eta aitatasun baimenen gaineko zenbait neurri Nafarroako legedira eramateko moduari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2016ko urriaren 24an

Lehendakaria: Ainhoa Aznárez Igarza

GALDERAREN TESTUA

Podemos-Ahal Dugu parlamentu-taldeari atxikitako foru parlamentari Teresa Sáez Barrao andreak, Legebiltzarreko Erregelamenduan xedatuaren babesean, honako galdera hau aurkezten du, Nafarroako Gobernuak hurrengo Osoko Bilkuran ahoz erantzun dezan.

Diputatuen Kongresuak legez besteko proposamen bat onetsi du, Espainiako Gobernua premiatzen duena lan arloko legedian amatasun eta aitatasun baimenen besterenezintasuna eta ekiparazioa jaso ditzan, programa-akordioan berdintasunari dagokionez jasotakoa (23. eta 25. puntuak) eta Nafarroako Parlamentuak 2016ko martxoan onetsitakoa betez.

Nafarroako Gobernuak nola ekarriko du neurri hori gure Erkidegora, arlo horretan Nafarroak dauzkan eskumenen esparruan? Jasoko al da neurri hori Administrazio Publikoen zerbitzuko Langileen Estatutuaren etorkizuneko erreforman, Kontratu Publikoei buruzko Legean jaso beharko diren klausula sozialetan edo Nafarroako bestelako lege edo xedapenetan?

Iruñean, 2016ko urriaren 19an

Foru parlamentaria: Teresa Sáez Barrao

